
					此页尚未校对




　〈論實繇　　養體驗所得非考索探討致然讀其書者其尙有以識此哉〉

　〈羅欽順曰胡敬齋大類尹和靖皆是一敬字作成居業錄中言敬最詳蓋所謂身有之故言之親切而有味也〉

命太監陳準提督東廠罷尙銘時銘有罪宥之以準代其

職準爲人平恕淸儉蒞事之初下令軍校曰大逆者吿我

非此則有司之事也毋與焉繇是中外安之久之有欲入

人罪幷籍没其家者令準按之準不忍逡廵累日整衣冠

閉門自經準廣東順德人

建大鎮國永昌寺下刑部員外郎林俊及後軍都督府經

歷張黻獄竝謫遠州

　〈按僧繼曉者始以淫貪欺䛘楚府事敗走匿京師夤緣梁芳等引入禁中其術得售尊爲善世賜美姝十餘金〉

　〈寶不可勝紀乃言于　上發內庫銀數十萬兩西華門外折毀民居刱建佛寺大臣諫官皆不言于是林俊上〉

　〈疏言今年以來災異迭興兩京地震陵寢動摇日月繼蝕野熊入城監戒之昭莫此爲甚陝西山西河南連年〉

　〈饑饉人民流離餓死填路賑濟無從可爲流涕而僧繼曉乃欺罔　聖聽發內庫銀數十萬兩蓋大鎮國永昌〉

　〈寺以有用之財供無益之費工役不息人怨日興臣謂不斬繼曉異日之禍不可言也然縱之者梁芳也芳傾〉

　〈覆陰狠引用邪佞排斥忠良數年之閒假以進貢買辦爲名盜　祖宗百年餘之府藏殆盡家貲山積尙銘不〉

　〈足多所在風擾汪直莫能過今內而朝臣以及閒井之徒亦皆痛心饑民之死莫不欲食梁芳繼曉之肉而卒〉

　〈不敢以此言進者所惜者官所畏者死耳臣何忍畏不言以爲　陛下仁聖之累耶　上覽疏大怒下俊錦衣〉

　〈衛獄張黻上疏論穀幷逮赴獄各杖數十謫俊雲南姚州判官黻降宗州知州時言路久塞臺諫噤不敢出一〉

　〈語繇是二人直聲震天下俊福建莆田人黻江西吉水人〉

以山西陝西等處饑荒令天下生員納粟入監又令被災

--

所在三年六年考滿官員納粟預備賑濟四品納米六十

石五品五十石六品七品四十石八九品三十石雜職二

十石免其赴部給繇惟造完須知功蹟牌冊幷通關差人

繳部

　〈按是時發內庫銀數十萬兩建大鎮國永昌寺而令主員納粟考滿官員納參以備賑濟二者胥失之矣萬安〉

　〈輩謀國如此而臺諫亦無一人言其非者時勢可知獨一部屬林公孑然爲斬陽鳴鳳然非王三原及懷當之〉

　〈力救幾乎不免可勝歎哉〉

北虜大入邊寇大同邊將失利命定西侯蔣琬與總督尙

書余子俊帥京營及沿邊諸路兵禦之蔣琬等至大同出

野口門虜已徙帳而北俘斬其哨騎十餘出臨大邊耀兵

而還上言虜益遠邊輪益困請班師許之

令天下覈實預備倉無者創之先是因旱　上令廷臣議

求所以禦災之術廷臣言漢用耿壽昌議置常平義倉歛

之于豐稔之秋散之于荒歉之日此萬世不易之良法我

國家尤重此舉而宂官惰吏頑弗事事蔑下罔上苟具文

書甚非所以禦災患重民命之意請命有司督察循名責

實庶臻成效從之

冬南兵尙書王恕上疏其略曰邇聞刑部員外郎林俊陳

言過直冒干天威後府經歷張黻爲林俊陳情亦蒙拏問

臣當以二臣爲戒而復敢進言者實爲天下國家慮耳今

